
 دادوەری )قضاء(

 (ز1069-990ك/489-380 یدالە دەوڵەتی مەروان)

 

 ەشی مێژوو ب -تە مرۆڤایەتییەكانكۆلێجی زانس -زانكۆی سلێمانی                 عطا عبدالرحمن محی الدین  

 پەروەردەی سلێمانی گشتی بەڕێوەبەرایەتی                           دیمن حسیب أحمد   

 

 :پێشەكی

ە ل ،یەنی ترجیاوازیەكانی مرۆڤ لە روانگەی بیروتێروانین و زمان و رەنگ و رەچەڵەك و چەندەها لا
سیستەمی كارگێری گشتی ناودەبرێت و  بە كە ،چوارچێوەی دەوڵەتێك دا رێكدەخرێن و بەرێوەدەبرێن

ندو باڵاو ناوە گێریكار ئاستەكانی بریتین لە كە ،بەشێوەیەكی گشتی لەسێ ئاستی سەرەكی كارگێری پێكهاتووە
دانیشتوانی هەرێمی جەزیرەش بەگشتی وەك بەشێك لەدانیشتوانی وڵاتی كوردان لە سەدەكانی  جێبەجێكار

وەبراون لەرێگەی سیستەمی ز ( بەرێ1096-990/ك489-380چوارچێوەی دەوڵەتی مەروانی ) ناوەراستدا لە
و هەمان ئەو ئاستە  ، رێكخراون و بەرێوەبراوە كارگێریەوە ئەو جیاوازیە ئاینی و نەتەوەی و زمانیان

ین و سەرەكی دەوڵەتدار ئەمانەش كۆڵەكەی،اژەمان پێكردووەسەرەوە ئام لە كارگێریانەیانەی دەوڵەت بوونە كە
 دابینكەری پێداویستی و خۆشگوزەرانی و ئارامی و ئاسایشی ژیانی هاوڵاتیەكانن .

ەك وستە كارگێریانە بكەین انیوە باس لە یەكێك لەوپۆئێمە لەم توێژینەوەیەدا بۆیە بە پێویستمان ز
كە تەواوكاری دوو ئاستەكەی تری سیستەمی  ،لە ئاستی  كارگێری جێبەجێكاری دەوڵەتی مەروانی  بەشێك

ەر سلێرەدا بەچەند تەوەرێك تیشك دەخەینە  ،پۆستی دادوەریكردن كە ئەویش بریتیە لە،كارگێری دەوڵەتەكەن 
ی ی سزادانن لە چۆنێتی دانانی دادوەرو رێورەسمی دانانی دادوەرو پێگەو دەسەڵاتی و لابردنبریتی كە ،ئەم پۆستە

 دادوەر لە پۆستی دادوەریدا .

كە لە لیستی سەرچاوە ناومان  ،بۆ ئەم توێژینەوەیەش سودمان لە سەرچاوەی جۆراو جۆر وەرگرتووە 
چونكە ئەم باسە كەم بایەخ بەباسكردنی دراوەو  ،كە زانیاریەكانمان  بە ئەستەم دەست كەوتووە تیاندا ،بردوون

ری دروست ئەمەش بۆشای مێژووی سیستەمی كارگێ ،كەمترین زانیاری تایبەتمەندی لە بارەوە تۆماركراوە
 بۆیە هەوڵمانداوە ئەو بۆشاییە پربكەینەوە. ،كردووە

 .پۆست، دەولەتدادوەری،  کلیلی وشەکان:

 

  توێژگەی یەکەم:

 پۆستی دادوەری-أ

 دەست نیشانكردنی دادوەر و بنەماكانی -ب

 ڕێوڕەسمی دەستبەكاربوونی دادوەر -ج

 :پۆستی دادوەری-أ

و بەتایبەتیش دادوەری یەكێكە لە پۆستە كارگێڕییە دیار و بەرچاوەكانی دەوڵەتی ئیسلامی بەگشتی 
ناوخۆییەكانی  . ئەم پۆستە لە پۆستە گرنگەكانی كارگێڕی(184 ص، 1972)عبدالرقيب،  دەوڵەتی مەروانی

ۆی دەوڵەتە لە سیستەمی كارگێڕی ئیسلامدا لەژێر دەستی كارگێڕی باڵای دەوڵەتە، چونكە بەڕێوەبردنی ناوخ
پۆستی دادوەری كێشەی زۆری لێدەكەوێتەوە، هاوكات پۆستی دادوەری كاری سەرەكی  دەوڵەت بەبێ

وەك لە واتای زماوانیشەوە  (235 )زيدان، ص ،و كۆتایی پێهێنانی ئاڵۆزییەكانەچارەسەری كێشەكان 
دي، )القلقشن دەردەكەوێت دادوەری واتای بڕانەوە و تەواوبوونی شتێك یاخود یەكلاكردنەوەی شتێك دەگەیەنێت

و ووتویەتی: ، زیاتر ئاشكرایە لەم پێناسەیەی )ابن خلدون( كردوویەتی بۆ پۆستی دادوەری (451 ، ص1914
)الدرويش،  و كێشەكان بنبڕ دەكات((كان لەناو خەڵكدا چارەسەر دەكات ))بریتییە لەو پلە و پۆستە، كە كێشە

 .(407 ، ص2004

 )القلقشندي ( پۆستی دادوەری لە پۆستە كارگێڕییە بەرزەكانی بواری ئاینی هەژمار كردووەي)القلقشند
و كارگێڕی ( سەرچاوەی گرتووە لە پەیوەستبوون ين وایە ئەم تێڕوانینەی )القلقشند. پێشما(255 ، ص1914

و و دیاریكردنی مەزهەبێكی ئیسلام پۆستی دادوەری لەسەر بنەماكانی شەریعەتی ئیسلام بە شێوەیەكی گشتی 

)الماوردي،  (ضيقا -)دادوەر  كردنە بنەما بۆ دادوەریكردن لە لایەن كارگێڕی پۆستی دادوەری، كە پێی دەوترێت
 . (88 ، ص1989

زهەبە بێت، كە و ئەو مەسەرەڕای ئەوەی دادوەر دەبێت شارەزای تەواوی بنەماكانی شەریعەتی ئیسلام 
ۆری ( ووتویەتی: ))دادوەریكردن ئەوپەڕی توانای زي، )القلقشند(192 ، ص1979)اليوزبكي،  دادوەری پێدەكات

اوە دگرنگییان بە پۆستی دادوەری . بێگومان ئەمانەش پێگەیەكی گەورە و (272 ، ص1914، )القلقشندي دەوێت((
و هۆكاربوون بۆ ئەوەی پۆستی دادوەری كارگێڕی بەشێكی دانەبڕاوی سەرەكی بێت لە سیستەمی كارگێڕی 

و گەڕانەوەی ماف بۆ و زۆرداری دەوڵەتان لە چوارچێوەی جیهانی ئیسلامدا گرنگی پێدراوە بۆ ڕێگرتن لە زوڵم 
و سەردەمی پێغەمبەر بوونی هەبووە، یەكەم ەر لە سەرەتای ئیسلام ، ه(78 ، ص1983)ربه،  خاوەن مافەكان

دادوەریش پێغەمبەر محمد )د.خ( بووە، پاشان لە سەردەمی ڕاشیدەینەكاندا هاوشێوەی سەردەمی پێغەمبەر 
ووە بەردەوامی هەبووە، دواتریش لە سەردەمی ئومەوی بەردەوامی هەبووە  ئەم پۆستە و تایبەتمەندی خۆی هەب

ەڵا درێژایی سەردەمە جیاجیاكانی خیلافەتی عەباسی بە شێوازێكی سیستماتیكانە بەردەوامی هەبووە لەگو بە 
 .(182-175)حسن، الصفحات  بوونی تایبەتمەندی خۆی بەپێی بارودۆخە جیاجیاكانی خیلافەتی عەباسی

ستی ز( جیهانی ئیسلام بەگشتی، پۆ11-10ك/ 5-4دەوڵەتی مەروانیش وەك دەوڵەتێكی سەدەی )
و بە شێوەیەكی دانەبڕاو بەردەوامی هەبووە تا دادوەری هەر لە سەرەتای كارگێڕی دەوڵەتەكە بەشێك بووە لێی 

، وەك الفارقی ناوی (154-150، الصفحات 1970)التكريتي،  و كۆتایی هاتنی دەوڵەتەكەسەردەمی لاوازی 
، 2014)بالركن،  سنووری دەوڵەتی مەروانیژمارەیەكی بەرچاو و دیاری دادوەری بردووە لە شارە جیاجیاكانی 

. لەگەڵا ئەوەی ئاشكرایە، كە ئەم پۆستە پۆستێكی وەرگیراوە لە سیستەمی كارگێڕی دەوڵەتانی (462 ص
دا هاوسەردەمی بەتایبەتی سیستەمی كارگێڕی دەوڵەتی عەباسی، بەڵام سیستەمی دادوەری لە دەوڵەتی مەروانی

 تایبەتمەندی خۆی هەیە.

تی دا پۆسشێوەیەكی گشتی بڕوانینە ئەو تایبەتمەندییانە دەبینین لە سیستەمی ئەم دەوڵەتەئەگەر بە 
یە، كە لە كاتێكدا لە هەردوو دەوڵەتی ئیسلامی نی (74 ، ص1989)الباشا،  (قضاة قاضي –)دادوەری دادوەران 

و فاتمیدا هەبووە، كە سەرپەرشتی گشت دادوەرانی كردووە لە شوێنە جیاجیاكانی دەوڵەتدا، كە ڕۆڵی عەباسی 
 .(486 ، ص1914)القلقشندي،  وەزیری دادی ئەمڕۆی بینیووە

ز( پێدەچێت 1037-1036ك/ 429-428دادوەرەكان لە سەرەتای دەوڵەتی مەروانی تا ساڵی )
زهرة، د.ت، الصفحات ابو ) دادوەرەكان ئازاد بووبێتن لە هەڵبژاردنی مەزهەبێك لەو چوار مەزهەبەی ئیسلام

بۆ دادوەریكردن لە سەری، چونكە تا ئەو كاتە باس لە هیچ مەزهەبێك نەكراوە، كە نەتەوەی كورد بە  (286-329
ەدا و بەتایبەتیش دەوڵەتی مەروانی لەو بەشەی وڵاتی كورداندا، شێوەیەكی گشتی پەیڕەوی كردبێت لەو ناوچەیان

بەڵام لەو مێژووە بە دواوەوە وەك ئاماژەی پێكراوە، پەیڕەوی مەزهەبی شافیعییان كردبێت بە هۆی 
بڵاوبوونەوەی مەزهەبی شافیعی لە هەرێمی جەزیرەدا، كە بە كوردستانی ناوەڕاست ناوبراوە لە خوێندنگەی 

 ، كە هاوشێوەی پەیڕەوی مەزهەبی شافیعی بووە لە مصرلله الكارزونیربكر لە لایەن )ابا عبداو دیافارقین 
و فاتمی هەر یەكەیان پەیڕەوی . لە كاتێكدا دادوەرەكانی هەردوو دەوڵەتی عەباسی (238 )زيدان، ص

نەی دادوەریان و پەیوەست بوون پێوەی، كە لەو شوێو حەنەفی مەزهەبێكیان كردووە وەك مەزهەبی شافیعی 
تێداكردووە و جێی باوەڕبوون واتە هیچ كات ئازاد نەبوون لە هەڵبژاردنی مەزهەبێك، كە بیكەنە بنەمای 

 .(91 ، ص1989)الماوردي،  دادوەریان

هەروەها لە سیستەمی دادوەری دەوڵەتی مەروانیدا یەك جۆر دادوەر هەبووە، كە دەتوانین بڵێین 
. دادوەرەكانی (يعسكر يضاق –ەبووە وەك )دادوەری سەربازایبەتمەندییان ندادوەری گشتی بووە، دادوەری ت

ەمی دەوڵەتی مەروانی هیچ نازناوێكیان نەبووە و پێنەدراوە وەك دەوڵەتانی هاوسەردەمی بەتایبەتی لە سەرد
دەركەوت ( قضاة اقضی( نازناوی )قضاة قاضيدوەران )دەوڵەتی بووەیهییەكاندا جگەلە نازناوی دادوەری دا

 .(335 )القلقشندي ، د.ت، ص (قضاة قاضينازناوی ) لەسەر دادوەرەكان، كە شكۆ و پایەی كەمترە لە

ئەمانەشدا سیستەمی دادوەری دەوڵەتی مەروانی وەك ئاماژەمان پێكردووە، هاوشێوەی  لەگەڵ
سیستەمی دادوەری دەوڵەتی عەباسییە بەتایبەتی، هاوكاتی ئەمەش هەڵگری تایبەتمەندی سروشتی ژینگەی 

 .سیستەمی دادوەری دەوڵەتی مەروانیدەوڵەتی مەروانییە، وەك زیاتر دەردەكەوێت لەم پێكهاتانەی 

 :دەست نیشانكردنی دادوەر و بنەماكانی -ب

شێواز و بنەماكانی دەست نیشانكردنی دادوەر بە شێوەیەكی فەرمی دیارینەكراوە و باسنەكراوە لە 
دەوڵەتی مەروانی، بەڵام پێمان وایە دوو شێواز دەست نیشانكردنی دادوەر هەبووە، كە شێوازی یەكەمی 

نیشانكردووە بە بێئەوەی ئەو كەسە پێشتر خۆی كاندید كردبێت بۆ ڕاستەوخۆ میری وڵات كەسێكی دەست 
پۆستی دادوەری، بێگومان ئەم دەست نیشانكردنەی داوەرەش دەبینرێت لە هەڵبژاردنی دادوەر لە دەوڵەتی 

. شێوازی (83 ص)ريسلي، ب.ت،  عەباسی لە بەغدا هەبووە، بۆ ماوەی دوو سەدە لە خێزانی )ابی شوارد( بووە
و شایستەبوونی پۆستی دادوەری بووە، ەست نیشانكردنی دادوەر بریتییە لەسەر بنەمای لێهاتوویی دووەمی د

و شارەزایی تەواوی لە شەریعەتی ئاینی ئیسلام بووە، كە ئەمەش بەشێكە لەو و زانیاری خاوەن زانست 

)الماوردي،  یكردووەێڕی ئیسلامدا دەست نیشاندادوەری لە سیستەمی كارگ مەرجانەی )ماوردی( بۆ بوون بە
، چونكە زۆربەی دادوەرەكانی دەوڵەتی وەریشیان تا ڕادەیەك تێدا بووەمەرجەكانی تری داد .(84 ، ص1989

و ناسراوبوون وەك هەر لە سەرەتای كارگێڕی دەوڵەتدا و بەناوبانگ مەروانی شەرعزانی بەتوانابوون 
لە شاری جەزیرەی )ابن عمر( لە  (ين التنوخی المحسدوەر )أبو علپەیڕەوییان كردووە، ئاشكرایە لە بوونی دا

و ناسراو بووە، لە بنەماڵەیەك بووە، كە باووباپیرانی سنووری دەوڵەتی مەروانیدا، كە كەسێكی خاوەن ئەزموون 
( پێش ئەوەی يا دادوەر )أبو علی المحسن التنوخدادوەر بوون لە ناوچە جیاجیاكانی دەوڵەتی عەباسی هەروەه

ك/ 367ز( و لە دوای ساڵی )974ك/ 363( لە ساڵی )طی جەزیرەدا، دادوەر بووە لە )واسلە شار دادوەر بێت
 .(2280 ، ص1993)الحموي،  ز(دا بووەتە دادوەر لە شاری جەزیرە977

)نصر  ەكانی تریشدا وەك میرهەروەها بە هەمان شێوە ئەو بنەمایانە پەیڕەوكراون لە هەڵبژاردنی داوەر
ەسە ز( )أبو المرجا سعادە حسین بن بكر( كردووەتە دادوەری میافارقین، لە ك1038ك/ 429( لە ساڵی )ةالدول

شارەزاكانی بنەماكانی شەریعەتی ئیسلام بووە و خاوەن زانست بووە لەو بوارەدا وەك الفارقی دەڵێت: 
ر لە سعدە حسین بن بكر( هە ، هەروەها )أبو المرجا (491 ، ص2014)الفارقي،  ))شەرعزانێكی لێهاتوو بووە((

ز( 1045یان  1044ك/ 436یان  435( كراوە بە دادوری میافارقین تا ساڵی )الدولةسەردەمی میر )نصر 
یر( طفابن الی دادوەرێتیدا نامەی بە )بەردەوام بووە لە دادوەری، كەسێكی شارەزا و زانستخواز بووە، كە لە رۆژان

دەست  تێكی، كە هەندێك كتێبی شەرعزانی بۆ بنێرێت، كە لە میافارقیننووسەریدا ناردووە بۆ موسڵ بۆ لای دۆس
وسی( بووەتە طدادوەرەش دادوەر )أبو منصور بن  . لە دوای ئەم(489 ، ص2014)الفارقي،  نەكەوتوون

 .(498، ص2014)الفارقي،  ز( فەقیهزانێكی زانا بووە1057ك/ 449دادوەری میافارقین تا ساڵی )

و زانینی زانستی شەرعی بنەمای سەرەكی هەڵبژاردنی دادوەر بووە، بەڵام سەرەڕای ئەوەی شارەزایی 
و ناسراوی كراوە لە هەڵبژاردنی دادوەردا، وەك لە سەردەمی میر ڕەچاوی ریزداری و ناوداری دەوڵەمەندی 

رە ترین گەودادوەری ئامەد، كە دیار ( ناسراو بە )البغل( كراوە بەيمدلادا )أبو علی حسن بن علی ا (الدولة)نصر 
و پارە و زەوی لە ناوەوەو دەرەوەی شار هەبووە، كە كەس وەك ئەو پیاوی ئامەد بووە و ئەوەندە موڵك 

و سیاسەت و ژیری ز( بەردەوام بووە لە دادوەرێتی، هەروەها خاوەن بۆچوون 1059ك/ 451نەیبووە، تا ساڵی )
 .(364 ، ص1978)شداد،  بووە

و بنەمای میراتگری كراوە، سەرەڕای نانی دادوەریدا لە دەوڵەتی مەروانی ڕەچاوی ئەزمونداریلە دا
ز( )أبو حسن بن أبو علی 1059ك/ 451وەك ئاشكرایە لە ساڵی ) و دەوڵەمەندی )چاوتێری(ناوداری و ناسراوی 

ك/ 449اسم علی( لە ساڵی )بن بغل( كراوە بە دادوەری ئامەد، سەرەڕای ئەوەی كوڕێكی تری بە ناوی )أبو الق

( الدولةز( )نصر 1059ك/ 451ز( كرابوو بە دادوەری میافارقین، وەك الفارقی ووتویەتی: ))لە ساڵی )1057
دەستی بە سەر دادوەر )ابی علی بن بغل( گرت، كوڕەكانی ئازاد كرد، دادوەر )أبو حسن(ی كوڕی گەڕایەوە 

ێوە كە باس لە دادوەر )أبو . بە هەمان شمیافارقین مایەوە(( ادوەرێتیئامەد، دادوەر )أبو قاسم(ی كوڕی لە د
ز( 1063ك/ 455دەكرێت كە دادوەری میافارقین بووە لە ساڵی ) ،(504 ، ص2014)الفارقي،  (يمدلاحسن ا

دوەر، چونكە الفارقی و لێهاتوویی كرابێت بە داو ناسراوی و دەوڵەمەندی لادراوە لەسەر بنەمای ناوداری 
و دڵاوا بوو، پارەیەكی زۆر و موڵكێكی زۆریشی لە ماڵە گەورە و پێشەواكان بوو، پیاوێكی مەزن ) ووتویەتی:

 .ەبوو(ه

 بێگومان ڕەچاوكردنی ئەم سیفەتانەش بۆ دادوەریكردن لەوەوە سەرچاوەی گرتووە، كە نابێت كەسانی
و بەو اری و بەرتیل وەرگرێت ەڵك بكرێتە دادوەر تاكو لەو پێناوەدا دیخو تەماعكارو چاولەدەستی چاوبرسی

هۆیەوە دادوەریكردنەكەی لاسەنگ بێت. لە سیستەمی دادوەری وەك بەشێك لە سیستەمی كارگێڕی ئیسلامدا 
 .(98 )الابشهي، د.ت، ص و ڕەچاوكراوەدووپات كراوەتەوە و بە گرنگەوە باسی لێوەكراوە 

اوی چاكە و پیاوەتی لەسەر ئاستی تاكە هەروەها لە هەڵبژاردنی دادوەردا لە دەوڵەتی مەروانیدا ڕەچ
و بەرژەوەندی تاكە كەس كراوە، كە وەزیری وڵات ڕۆڵی سەرەكی تیابینیووە و و ویستخوازی كەس 

و ڕێكیخستووە تا میری و پاڵنەری سەرەكی بووە لەم كارەدا و بە هەر شێوەیەك خۆی ویست بێتیویستوویەتی 
ویستی لەسەر بووە و دەست نیشانیكردووە بۆ بوون بە دادوەری وەك وڵات ڕازیكردووە بە دانانی ئەو كەسەی 

( الدولة)أبو قاسم علی( كوڕی دادوەر )ابی علی بن علی( ئامەدی كراوە بە دادوەری میافارقین لە لایەن میر )نصر 
ردبوو، ز( بە هەوڵدانی وەزیر )ابن جهیر(، كە ڕەچاوی چاكەی دادوەر )أبو علی( باوكی ك1057ك/ 449لە ساڵی )

كە هەیبووە بە سەرییەوە، كە وەزیر )ابن جهیر(ی هێنابوو بۆ ناوچەی دیاربكر و پێشتریش هەوڵی بۆدا لای میر 
. هەرچەندە ئەم دادوەرە لە بنەماڵەیەكی ئەزمزونداری دادوەریدا بووە، (504 ، ص2014)الفارقي،  (الدولة)نصر 

و ویستخوازی تاكە كەسی یەكناگرێتەوە لەگەڵا پیاوەتی كە باوكی دادوەر بووە، بەڵام ڕەچاوكردنی چاكە و 
و و سیفەت و بوون بە دادوەری و بەتایبەتی پۆستی دادوەری پڕۆسەی دامەزراندنی فەرمانبەرانی وڵات بەگشتی 

، كاریگەری مەترسیداری دەبێت لەسەر دادوەریكردن، چونكە (91، ص1989)الماوردي،  مەرجەكانی دادوەر
كی تایبەتمەندە و ئەوپەڕی بەرپرسیارێتی وەرگرتنە بەرامبەر خودا و خەڵك، كە پەیوەندیدارە بە دادوەری كارێ

( ي. كە )القلقشند(103 ، ص1986)آخرون،  دیاریكردنی مافەكانی خەڵك لە ڕوانگەی شەریعەتی ئیسلام
كردنی یاساكانی وەتەڕوو، دەڵێت: ))دادوەری هەستانە بە جێبەجێسیاریەتیەكی گەورەی دادوەرری خستبەرپر

 )القلقشندي، د.ت، ص و یەكلاكردنەوەی كێشەكان((و نەهێشتنی ناكۆكی و فەرمانەكانی شەریعەت شەریعەت 
77). 

شێوازی سێیەمی هەڵبژاردنی دادوەر لە سیستەمی دادوەری لە كارگێڕی دەوڵەتی مەروانی بریتییە 
تە، دادوەری زانیووە خۆیان هەڵبژاردووە بۆ ئەم پۆسلەوەی، كە چەند كەسانێك كە خۆیان بە شایستەی پۆستی 

ەوە. ی وڵاتكە لەناویاندا كامیان بەتواناتر و لێهاتووتر بووە بۆ دادوەریكردن كراوە بە دادوەر لە لایەن وەزیر
بن ز( كۆمەڵێك لە خەڵكی میافارقین بۆ دادوەرێتیكردن كاندید كراون لەوانە: )ا1076ك/ 468وەك لە ساڵی )

 (ياهر بن انبارطا وەزیر )أبو (. لێرەدةو ابی بكر محمد بن صدقی بن بغل ن زیدان، كوڕانی دادوەر علعامر، اب
لفارقي، )ا رقینداوە لە نێوانیاندا و ڕێزیلێناوە و كردوویەتی بە دادوەری میافا ،(ةمحمد بن صدقگرنگی بە )ابی بكر 

و زانیاری بنەماكانی و خاوەن زانست یی . دەتوانین بڵێین لەسەر هەمان بنەمای شارەزا(515 ، ص2014
دبوو، ەڵبژارهشەریعەتی ئیسلام بووە، كە بەتواناتر و زاناتر بووە لەو بوارەدا لەوانەی تر، كە لەگەڵیاندا خۆیان 

ر بن چونكە فەقیهزانێكی زانا بووە و یەكێك بووە لە هاوەڵانی كارزۆنی فیقهزان، لە لای دادوەر )ابی منصو
و خاوەن ئەزموون بووە لە بواری دادوەریدا، كە جێگرایەتی بۆ دادوەر )ابی نصر خوێندوویەتی ( يوسطانی ذشا

ە بن جرجور( كردووە، خەڵكی حەزی بە دادوەری كردووە، تا ڕووخانی دەوڵەتی مەروانی هەر بەردەوامبووە ل
 .(515 ، ص2014)الفارقي،  دادوەری

 :ڕێوڕەسمی دەستبەكاربوونی دادوەر -ج

و دیارینەكراوە لە و دامەزراندنی دادوەر باسی لێوەنەكراوە بە شێوەیەكی فەرمی دانان  ڕێوڕەسمی
دەوڵەتی مەروانیدا، بەڵام دەتوانین بڵێین ڕێوڕەسمی تایبەتمەند بە دامەزراندنی دادوەر لەم دەوڵەتەدا بوونی 

كە، پیاوماقوڵان، دادوەری هەبووە و سازكراوە بە ئامادەبوونی میر، وەزیر، كەسانی ناسراوی وڵات، ناوچە
ناوچەكانی تر و وتارخوێن، كەسی هەڵبژێردراو بۆ پۆستی دادوەری دانراوە بە دادوەر، پاشان وتاربێژ لە ڕۆژی 
هەینیدا لەسەر مینبەری مزگەوت، بەڵێندان بە دادوەری خوێندووەتەوە و لە هەمان ئەو ناوچەی، كە تیایدا كراوە 

وەك لە ڕێوڕەسمی  ..بە دادوەر و ڕەوایەتی پێدراوە بە شێوەیەكی فەرمی بووە بە دادوەر. بەو شێوەیەش دادوەر
( لە پۆستی دادوەریدا لە میافارقین لە ساڵی يمدلاا ين البغلابی علی ب ظيێگیركردنی )أبو القاسم علی بن قاج
( و وەزیر )ابن جهیر( و دادوەر )أبو علی( ةە بە ئامادەبوونی میر )نصر الدولز( ئاشكرایە، ك1057ك/ 449)

و )ابن عقیل(ی و ابن بكرون(، كە لە گەورە پیاوانی ئامەد بوون و )ابن ابی ایوب و )أبو حسن( برای باوكی 
وتاربێژ بەڕێوەچووە، لە لایەن میرەوە كراوە بە دادوەر، كە ابن عقیل بەڵێنەكەی لە ڕۆژی هەینیدا لەسەر مینبەری 

و شەرعیەتی پێدراوە بەو ( بە فەرمی بووەتە دادوەری میافارقین يێندووەتەوە، كە )أبو القاسم علخومزگەوت 
 .(504 ص ،2014)الفارقي،  شێوەیە

ەكی دادوەرەكانی دەوڵەتی مەروانی لە یەك كاتدا تەنها دادوەری یەك شاریان گرتووەتەدەست بە شێوەی
ا لە روانیدنە دادوەرەكان دەبینین دادوەر هەبووە لە دەوڵەتی مەگشتی، بەڵام بە شێوەیەكی تایبەتی ئەگەر بڕوانی

و هەر مانگە و لە شارێك كاری دادوەری كردووە و بە یەك كاتدا دادوەری دوو شار گرتووەتەدەست 
 ص ،1970)التكريتي،  ڕێوڕەسمی تایبەتمەند هاتوچۆی كردووە لە نێوان ئەو دوو شارەدا و پێشوازی لێكراوە

( لە يین بن سلمە المالكن دادوەر )أبو عبدالله حسو ئامەد لە لایەدوەریكردنی شاری میافارقین . وەك دا(152
ك/ 409( دادوەری شاری میافارقین بووە لە ساڵی )يأبو عبدالله حسین بن سلمە المالكیەك كاتدا، كە پێشتر )

هەرچەندە وەك دەردەكەوێت لە ز(، 1024ك/ 415ز( هاوكات بووەتە داوەری شاری ئامەدیش لە ساڵی )1018
بارودۆخێكی ئاسایی بووە، چونكە شاری ئامەد لەو ساڵەدا تازە كەوتبووە سنووری قەڵەمڕەوی دەوڵەتی 

 .(484 ، ص2014)الفارقي،  مەروانی

 توێژگەی دووەم:

 ن لەسەر ئاستی شارەكاندادوەریكرد -أ

 پێگە و دەسەڵاتی دادوەر -ب

 و سزدانی دادوەرلابردن  -ج

 :دادوەریكردن لەسەر ئاستی شارەكان -أ

پێمان وایە دادوەریكردن لە دەوڵەتی مەروانیدا لەسەر ئاستی شارەكان بووە و پۆڵێنكراوە بەپێی 
، وەك باس (185 ، ص1972)عبدالرقيب،  شارەكان، كە بە شێوەیەكی گشتی هەر شارە و دادوەری خۆی هەبووە

ەناسراو بووە، بەڵام باس دەكرێت كە ئامادەی هەبووە لە لە دادوەری شاری ئەرزن كراوە، كە هەرچەندە ن
 ، ص2014)الفارقي،  ز(1010ك/ 401و ڕاگەیاندنی )احمد بن مروان( بە میری وڵات لە ساڵی )ڕێوڕەسمی دانان 

دا، هەروەها ناوی ژمارەیەك دادوەری شاری ئامەد و شاری میافارقینی بردووە هەروەها لە شاری نصبین  (470
، كە ئەمەش جیاوازبووە تا ڕادەیەك لە دەوڵەتانی هاوسەردەمی بەتایبەتی شێوە دادوەری بۆ دانراوەهەمان  بە

دەوڵەتی عەباسی، كە لە ناحیەكانیشدا دادوەریان دانابوو یاخود چەند دادوەرێك لە شارێكدا ئەگەر شارەكە گەورە 

، هەروەها هەر شارێكی دەوڵەتی مەروانی بە شێوەیەكی گشتی یەك (195 ، ص1979)اليوزبكي،  بووبێت
 ( بوون.الدولةدادوەری هەبووە و دادوەرەكانیش لەژێر دەسەڵاتی تەواوی میر )نصر 

ە لە سیستەمی دادوەری دەوڵەتی مەروانی دادوەر هەبووە لە یەك كاتدا دادوەری دوو شاری كردووە ب
ز( 1024ك/ 415( لە ساڵی )ي)أبو عدالله حسین بن سلمە المالكەر شێوەیەكی سیستماتیكی، بۆ نمونە دادو

ە كراو لمانگێك لە میافارقین دادوەرێتی كردووە و مانگێكیش لە شاری ئامەد، كە بەپێی ڕێكخستنی كاتێكی دیاری
لە دا هەموو مانگێكدا، كە ئەو كاتە دیاریكراوەش چواردەی مانگ بووە لە هەموو مانگێكدا دەرچووە، لەو كاتە

، لە ڕێوڕەسمێكی تایبەتمەند، كە هەموو میافارقین بەڕێدەكەوت بەرەو ئامەد بۆ كاری دادوەری ئەوێ
و شتی دیكەی بۆ كرابوو و ڕووناك كردنەوەو بۆن و بەز بۆ داگیرساندن و شتومەكئامادەكارییەكی لە خواردن 

ڕێگای  تا گەیشتووەتە )قاسمیە(، كە لە ناوەڕاستین بەڕێكەوتبوون و هەڵیانگرتبوو لەگەڵا گۆرانیبێژالەگەڵا خۆیان 
و ئامەدە، لەم شوێنەدا دەگەیشتن بەوانەی لە ئامەدەوە هاتبوون بۆ پێشوازی، كە دادكار و نێوان میافارقین 

 و پێداویستییان پێبووە، لەوێدا شەویان بەسەربردووە، كە بەیانی داهاتووە، دادوەر لەگەڵاگۆرانیبێژان بوون 
وە ئامەد و ئەوانەی هاتبوونە پێشوازی ڕۆیشتبوون بەرەو ئامەد، ئەوانەی میافارقینیش گەڕاونەتەدادكاری 
ەمان . بەم شێوەیەش دادوەر تا چواردەی مانگ لە ئامەد ماوەتەوە و بە ه(484 ، ص2014)الفارقي،  میافارقین

ك/ 428پەیڕەوكراوە تا ساڵی ) شێوە كەوتووەتەڕێ بۆ دادوەریكردن بۆ میافارقین، كە بەردەوامیش ئەم شێوازە
  .(284 ، ص2014)الفارقي،  ز( دادوەر كۆچی دوایی كردووە1037

ی دەكرێت بڵێین ئەم تایبەتمەندی سیستەمی دادوەری دەوڵەتی مەروانییە، چونكە لە سیستەمی دادوەر
ەرچاوە دەوڵەتانی هاوسەردەمی وەك دەوڵەتی عەباسی پەیڕەوكردنی ئەم شێوازە بەرچاوناكەوێت لەو س

بۆ  چونكە . لێرەدا دەتوانین بڵێین ئەم شێوازی دادوەرییە شێوازێكی خراپی دادوەرییەنەی باسیان دەكەنمێژووییا
ەو ماوەی پانزە ڕۆژ شارێك بێ دادوەر دەبێت و هیچ زانیارییەكیش لە سەرچاوەكاندا بەرچاو ناكەوێت، كە ئ

 شارە چۆن ئەو ماوەیە دادوەری تێدا كراوە.

 :دەسەڵاتی دادوەرپێگە و  -ب

و دەسەڵاتی تایبەت بووە، كە بەدەر نەبووە لەو پێگە و دادوەر لە دەوڵەتی مەروانیدا خاوەن پێگە و ڕێز 
 ،)الصابي ڕێز و دەسەڵاتەی دادوەر هەیبووە لە سیستەمی كارگێڕی ئیسلامدا، كە بە بەشێكی تایبەتی كۆمەڵگا

ەروانی ڕێزی زۆریان لە دادوەرەكان گرتووە و دەسەڵاتی ، وەك ئاشكرایە میرەكانی دەوڵەتی م(٢٠ ص ،١٩٨٦
ادوەر )أبو علی حسن بن علی ( ڕێزی زۆری لە دادوەری ئامەد، دالدولةتەواویشیان پێداوە، وەك میر )نصر 

و پلەوپایەی لە لای میر و گەورەپیاوانی ( ناسراوە بە )البغل( ناوە، الفارقی دەڵێت: ))ئەوەندە حوڕمەت يالامد
 . (492-491، الصفحات 2014)الفارقي،  هەبوو، كە هەر باس ناكرێت(( دەوڵەت

( بە هەمان شێوە يلمالكأبو عبدالله حسین بن سلمە او ئامەد، دادوەر )هەروەها دادوەری میافارقین 
ە سەرچاوەیەكی لبەتایبەتیش  ،(٤٨٤ ، ص2014)الفارقي،  و بڕیاری تەواوی خۆی بووەخاوەن پێگە و دەسەڵات 

ییدا و باس نەكراوە، كە میر یاخود وەزیر یان پەردەدار یاخود جێگری میر لە دەوڵەتی مەروانوییدا نابینرێت مێژو
دەست بخەنە كاروباری دادوەریكردنی دادوەر لەم دەوڵەتەدا، لە كاتێكدا دادوەرەكانی دەوڵەتی عەباسی 

 ان یانەكانیان لە لایەن والی ویلایەتەكهاوسەردەمی دەستخرایە ناو كاروباری دادوەرەكان، هەندێك جار بڕیار
لە  دەكرد.كەسە كارگێڕییە باڵاكان ڕەتدەكرایەوە، كاتێك دادوەر لەسەر بابەتێك كە دادوەری كردبوو، بڕیاری دەر

و خاوەن بڕیار و دەسەڵاتی تەواو لە سیستەمی كارگێڕی ئیسلام جەخت كراوەتەوە لە سەربەستی دادوەرەكان 
 بە مەرجی سێیەمی ناوبردووە كە )ماوردی( ،(٧٦-٧١، الصفحات ١٩٨٩)زیدان،  ندابواری دادوەریكردنیا

 .(٨٨ ، ص1989)الماوردي، 

ە هەبوو لە تایبەتمەندی پێگە و ڕێز و دەسەڵاتی دادوەر و گرنگی دادوەری، دادوەر كۆڕبەندی تایبەتییان
ی كە ەروانی باس نەكراوە لەو شوێنەبە شێوازێكی سیستماتیكی بۆ كاری دادوەریكردن، هەرچەندە لە دەوڵەتی م

ە و دەوڵەتانی تری ئیسلام، ككۆڕبەندەكە یاخود دادگاییەكە، كە كاری دادوەری تێداكراوە وەك دەوڵەتی عەباسی 
)زیدان،  و لەوێدا كاری دادوەرییان كردووەو دواتریش گواستراوەتەوە بۆ ماڵەكانی خۆیان سەرەتا لە مزگەوت 

 .(٦١-٥٥، الصفحات ١٩٨٩

بەتی لە پۆشاكی تای هەروەها تایبەتمەندییەكی تری دادوەر پەیوەستە بە پێگە و ڕێزی دادوەر بریتییە
دادوەر، كە دەكرێت دادوەرەكانی دەوڵەتی مەروانی پۆشاكی تایبەتی دادوەرییان لەبەركردبێت هاوشێوەی 

ی ی دادوەری دەوڵەتی مەرواندادوەرەكانی دەوڵەتی عەباسی، كە عەبایەكی ڕەش بووە چونكە دەبینین سیستەم
 ، ص1979)اليوزبكي،  و فاتمیهیچی كەمتر نەبووە لە دەوڵەتانی هاوسەردەمی بەتایبەتی دەوڵەتی عەباسی 

و كۆڕبەندی دادگا، جلی تایبەتی دادوەریشیان ، بۆیە دەكرێت لە كۆی ڕێوڕەسمی تایبەتی هەڵبژاردن (١٩٦
 ژەی پێنەكراوە، بەڵام بەشێوەیەكی گشتی لە باسی جلوبەرگیلەبەركردبێت، هەرچەندە باس نەكراوە و ئاما

 ایبەتیكۆمەڵگای كوردیدا دەوترێت دادوەرەكان هاوشێوەی میرەكان و وەزیرەكان جلی تایبەتیان لەبەربووە، بەت
ەك یباس دەكرێت، كە دادوەرەكان سەربەستی تایبەت )عمامە( بە ناوی )بقیار( بەستوویانە، یاخود پۆشاكێكی 

 .(42-41، الصفحات 1914)القلقشندي بەسەر جلەكانی تریاندا پۆشیوویانە بە ناوی گیلسیان پارچە

هاوكات دادوەرەكان یاریدەدەریان هەبووە لە دادوەریكردندا، كە ئەویش بریتی بووە لەدەستەی 
 -و )نوسەر دول( ع -دادوەران، كە هاوشانی دادوەر ئامادەی دادگای كۆڕبەند بوون، كە پێكهاتوون لە )دادناس 

، ئەمەش هاوشێوەی دەستەی دادوەری (184 ، ص1972لرقيب، )عبدا و شاهیدەكان پێكهاتوونو شروگی كاتب( 
. ئەم دەستەی دادوەرییە لە دەوڵەتی (١٥٣-١٥٢، الصفحات ١٩٩٧)المقریزي،  و عەباسی بووەدەوڵەتی فاتمی 

و ڕێزداری دادوەر و جێگیركردنی كاری دەسەڵات مەروانیدا هاوشانی دادوەر، گەورەی پێگە و فراوانی 
 ، صس-)اخرون، ب ی دەوڵەتی عەباسی هاوسەردەمیدادوەریان دەرخستووە لە دەوڵەتی مەروانییدا هاوشێوە

 تمەندی. كە هەریەك لە ئەندامانی ئەم دەستە دادوەرییە كارێكی تایبەتمەندی پێسپێردراوە و مەرجی تایبە(١٠٣
 هەبووە، وەك:

 :ار)عدول(دادك -1

ەرەوە بریتیین لە كارگێڕی پۆستی دادپەروەری، كە پەیوەستە بە پۆستی دادوەریكردنەوە، لە لایەن دادو
و دادپەروەری بوونایە و شارەزایی مۆڵەتی كاركردنیان پێدراوە لەو پۆستەدا، كە دەبووایە خاوەنی ئەمانەت 

یار و ناسراوی ۆماریشیان هەبووایە و خەڵكانی دت رێکخستنیو توانای بنەماكانی شەریعەتی ئیسلام بوونایە 
ستیشی كۆمەڵگە بن، چونكە لەگەڵا دادوەردا سەیری سكاڵانامە و داوانامەی خەڵكیان كردووە، كە زانیاری پێوی

و ڕەفتاری ئەو خەڵكانە، هەروەها دادكار چاودێری بڕیاری دەدات بە دادوەر تەنانەت دەربارەی ڕەوشت 
ەوەی بزانرێت پێچەوانەی بنەماكانی شەریعەتی ئیسلامی نین و كاری تری دادكار دادوەری كردووە، بۆ ئ

و قەرز و مامەڵەی و ماڵا شایەتیدانە لە نێوان خەڵكیدا هەر بۆیە تۆماری تایبەت بە خۆی هەیە دادكار، كە موڵك 
سانەی ەبووە و ئەو كەخەڵكیان بە گوێرەی بنەماكانی شەریعەتی ئیسلام تۆماركردووە. دادكار شوێنی تایبەتی ه

و چەپی مامەڵەی گرێبەستیان هەبووە، كە سەردانیان كردووە لە كۆڕبەندی دادگاشدا، دادكارەكان لە لای ڕاست 
ێستای . دەتوانین بڵێین دادكار ڕۆڵی پارێزەری ئ(٨٤ )ريسلي، ب.ت، ص دادوەر دانیشتوون، وەك ئەوەی ناسراوە

 .بوون یاخود داواكاربوون نامەكەبینیووە، كە زۆركات بریكاری داوا

و ەوڵەتانی ئیسلام وەك عەباسی دز( لە لای 11-10ك/ 5-4دادكار لە سیستەمی دادوەری لە سەدەی )
، هاوكاتی ئەمانەش لای دەوڵەتی مەروانی (١٩٨. ص ،1972 ،)عبدالرقيب و سەلجوقی هەبووەو فاتمی ئەخشدی 

 ندەكانیمیافارقین، كە لە پیاوە ناسراو و گەورە و دەوڵەمەدادكار هەبووە وەك )ابن البهات( دادناس بووە لە 
 .(٥٠٠ ، ص2014)الفارقي،  شاری میافارقین بووە

اسی بهەر دادوەرێك لە دەوڵەتی مەروانی دادناسێك زیاتری لەگەڵا بووە لە شارێكدا، وەك الفارقی لە 
 /ك415ئامەد ڕۆیشتووە لە ساڵی )( كاتێك لە میافارقین بەرەو ي)أبو عبدالله حسین بن سلمە مالك دادوەر
ادكاری د. ئەركی (٤٨٤ ، ص2014)الفارقي،  ز( دەڵێت: )).. لەگەڵا دادكارانی ئامەد دەگەڕێتەوە شارەكە..((1025

و ئاوەدانی لەدەوڵەتی و پێشكەوتنی شارستانیەت لەسیستەمی دادوەریدا بەڵگەیە لەسەر فراوانبوونی شارەكان 
 .(١٩٨ص ،1972 ،)عبدالرقيب مەروانییدا

 

 :نوسەر )كاتب( -2

و أهل دیوان(ن، كە داڕشتن دروست دەكەن  –یاریدەدەرێكی تری دادوەر بووە، كە لە )خەڵكی دیوان 
 ن الرشد(، ئازاد، دادپەروەر،س –، خاوەن متمانە، ژیر، )پێگەیشتوودەنوسن، كە ئەو كەسانەش پێویستە موسڵمان

-٦٥، الصفحات 1914)القلقشندي  و پیاو بێتنەفس بەرز، خاوەن شەرەف زانا بە بنەماكانی شەریعەتی ئیسلام، 
ن ەریشیا. كە ئەمانە هەڵساون بە نووسینەوەی بڕیارەكانی دادوەر لە تۆماری تایبەتیدا، جارجار شوێنی دادو(٦٧

المرجی( یر( نووسەری دادوەر )ابی طیر )الفلەوانەش شاع ،(٢٤٨-٢٤٤، الصفحات ١٩٩٥)الزحیلي،  گرتووەتەوە
 .(٤٩٨ ، ص2014، )الفارقي بووەو یەكێك بووە لە شاعیرە بەناوبانگەكانی دەوڵەتی مەروانی

 :ییەكانطشرو -3

و هەڵگری تۆمار و بەڵگەكان بوون ئەمانەش لە هاوكارەكانی دادوەربوون، كە كەسانی تایبەتمەندبوون  
، وەك شروگی )أبو الحسن علی بن (٤٥٠ ، صفحة1914، )القلقشندي و ڕێكخەری دانیشتنەكانی دادوەر بوون

 .(١٨٥ ص ،1972 ،)عبدالرقيب السند(، كە لە دەوڵەتی مەروانییدا ئەم كارەی كردووە

 :جێگری دادوەر -4

ئەمەش كەسێكی شارەزا و بە توانابوون هاوشێوەی دادوەر، لە كاتی ئامادەنەبوونی دادوەر بە هەر 
. كە دادوەرەكانی دەوڵەتی مەروانی (٢٤٧ ، ص٢٠٠٦)الجبوري،  هۆكارێك، ئەم كاری دادوەری بەجێهێناوە

( لە سەردەمی میر )أبو ي)علی بن احمد السنوجێگریشیان هەبووە لەوانەش )علی بن حامد(، كە جێگری دادوەر 
-1009ك/ 409-400ز(، كە دواتر بووەتە دادوەری میافارقین لە ساڵی )997-991ك/ 387-381علی حسن( )

و شارەزایی دادوەری، هەروەها جێگری دادوەر )أبو علی حسن یداكردنی یاخود ئەزموونداری ز( لەبەر پە1018
بن حسن( بووە. هەروەها )ابی بكر محمد بن صدقە(، كە جێگری دادوەر )ابی نصر بن هیبە الله جرجور( بووە لە 

، 2014)الفارقي،  ز( باس لە دادوەرێتی كراوە و دواتریش بۆتە دادوەر1069ك/461میافارقین لە ساڵی )
 .(٤٧٦-٤٦٢الصفحات 

 دادوەرەكانی دەوڵەتی مەروانی جگە لە كاری دادوەری پلە و پۆستی تریان پێدراوە، هاوكاتی كاری
 ( لەگەڵاويوسط يانذ)أبو منصور بن شادادوەری كردنیشیان وەك پێدانی چاودێریكردنی ئەوقاف، كە دادوەر 

 ز( پێیسپێردراوە1045ك/ 436ز( یان )1044ك/ 435ساڵی ) دادوەریكردندا چاودێری ئەوقافیش بووە لە
كان هەروەها دادوەرە ..لە كارەكانی دادوەر ژماردوویەتی. كە )ماوردی( بە بەشێك (٤٩٢ ، ص2014)الفارقي، 

و شورە دانراون، لەوانە دادوەر )أبو حسن بن بغل( بەسەر كاروباری هەندێكجار بەسەر كاروباری وەقف 
ێسپێردراوە، راوە، دادوەری دەوڵەتی مەروانی سەرپەرشتیكردنی كاروباری بیناسازیشیان پو شورە دانوەقف

( سەرپەرشتی بیناكردنی چینی چوارەمی تاوەری يرقمش ذيالله بن جرجور شا ةی نصر هیب)اب وەك دادوەر
 و دادوەر كاری سەفیریشی كردووە واتە ..ز(1069ك/ 461كردووە لە ساڵی ) پادشای )برج الملك(ی

نصر (، كە میر )يلەوانەش دادوەر )أبو الحسن الامدنوێنەرایەتیكردنی وڵاتی كردووە لە دەرەوەی دەوڵەتەكە 
تی ز( بۆ پەیوەندیكردن بە وەزیر و خەلیفەی فاتمی لە كا1056ك/ 448( بۆ مصر ناردوویەتی لە ساڵ )الدولة

 .(١٩٠. ص ،1972 ،)عبدالرقيب بزووتنەوەی بەساسیریدا

ارایی داراییەوە دەتوانین بڵێین پۆستی دادوەری لە دەوڵەتی مەروانییدا سەرچاوەیەكی باشی دلە ڕووی 
یەن بووە بۆ دادوەرەكان هاوشێوەی دادوەرەكانی دەوڵەتی عەباسی، كە موچەی بەرزیان بۆ دابینكرابوو لە لا

گرتن. یل وەریەوە دووربن لە بەرتدەوڵەتەوە پێیاندراوە، تاكو دووربن لە پێویستییان بە هاوڵاتیان لە ڕووی دارای
)الماوردي،  ( درهەم بووە500-200ز( موچەیان لە نێوان )10ك/ 4بۆ نموونە دادوەرەكانی موسڵ لە سەدەی )

 يظاق -ووسیوێتی: )دادوەری دادوەران( لە باسی موچەی دادوەردا ني، هەروەها )القلقشند(١١٢ ، ص1989
چەی . هەرچەندە لە دەوڵەتی مەروانییدا باس لە مودینار وەرگرتووە( 100ن بە بڕی )( موچەی مانگانەیاةاضق

( يدسن الاممیافارقین دادوەر )أبو حدادوەران نەكراوە، بەڵام ئاماژە بە دەوڵەمەندی دادوەر كراوە وەك دادوەری 
و دڵاوا ن مەزووتویەتی: )).. پیاوێكی  يلفارقز( لە دادوەرێتی میافارقین لابراوە، ا1063ك/ 455كاتێك لە ساڵی )

 .(٥٠٧ ، ص2014)الفارقي،  و ماڵێكی زۆریشی هەبووە((بوو، پارەیەكی زۆر و موڵك 

 ك/451هەروەها لە گێڕانەوەیەكی تردا دەردەكەوێت دادوەر خاوەنی دارایی باش بووبێت، لە ساڵی )
ەمان همیافارقین، هەر لە ( دەستی بەسەر دادوەر )ابی علی بن البغل(دا گرت لە الدولةز(، كە میر )نصر 1059

 .(٥٠٤ ، ص2014)الفارقي،  كاتدا وەك الفارقی دەڵێت: ))پارەیەكی زۆری لێسەندووە((

 :و سزادانی دادوەرلابردن  -ـج

و سزادانی دادوەر ڕێپێدراوە لە سیستەمی دادوەری وەك بەشێك لە سیستەمی كارگێڕی لابردن 
تاوانێك چەسپا لەسەری، یاخود نادادپەروەری كردبوو لە بڕیاردانی ئیسلامدا، ئەگەر هاتوو دادوەرەكە 

ە كو یاساكانی شەریعەتی ئیسلام بۆ دادوەریكردن، یاخود نەخۆشییەك، دادوەریكردنیدا، یان لایدا بوو لە بنەما 
ەوە دنكاریگەری هەبوو لەسەر دادوەریكردنی، یان خوێندنی هەبوو بۆ بەدەستهێنانی زانیاری زیاتر و خۆنوێكر

ێكی و دادوەرلەو بوارەدا. لەسەر هەریەك لەمانە ڕێدراوە بە كارگێڕی باڵا وەك )خەلیفە، سوڵتان، میر( لایبەرێت 
 ز(دا.11-10ك/ 5-4لە سەدەی ) و فاتمی دیارەتر لە جێگەی دابنێت، وەك دەوڵەتی عەباسی 

ی لابردنی دادوەر سەرەڕا ودەوڵەتی مەروانییش هاوشانی ئەو دەوڵەتانە بەدەرنەبووە لە سزادان 
وە وام بوئەوەی ماوەی دادوەریكردن لە دەوڵەتی مەروانییدا دیاریكراو نەبووە، بە شێوەیەكی گشتی دادوەر بەردە

ن و أبو القاسم حسلە دادوەری كردن تا كۆچی دوایی كردووە، وەك هەریەك لە دادوەران )علی بن احمد السنوی 
میافارقین بوو تا كۆچی دواییان كردووە لە دادوەریكردن لەوێدا یر(، كە دادوەری ذبن حسن بن المن

ا تو ئامەد بووە (، كە دادوەری میافارقین يأبو عبدالله حسین بن سلمە المالكبەردەوامبوون. هەروەها دادوەر )
-٤٧٦-٤٦٢، الصفحات 2014)الفارقي،  كۆچی دوایی كردووە، بەردەوامبووە لە دادوەریكردنی هەردوو شارەكە

اناوی . دادوەر )أبو نصر بن جرجور(، كە دادوەری میافارقین بووە تا كۆچی دوایی كردووە، هەرچەندە گوم(٤٩١
 .(٥١٢ ، ص2014)الفارقي،  بە مردنەكەیەوە دیارە، چونكە الفارقی نووسیۆتی: ))لەناكاو كۆچی دوایی كردووە((

لابراون، لەوانە بە گومان كردنی خیانەت لە لەگەڵا ئەمەشدا هەندێك لە دادوەرەكان بە هۆكاری جیاجیا 
دەوڵەت، لە لایەن دەزگای كارگێڕی باڵای دەوڵەتی مەروانی، كە میری وڵات كارگێڕی باڵایە تیایدا بانگكراوە و 
لێپرسینەوەی لەگەڵا كراوە و پاشانیش سزای بەندكردنی بە شێوەیەكی مەترسیدار لەسەر ژیانی بەسەریدا 

دوەر جامەكەی كۆتایی بە ژیانی دادوەر هێناوە، كە ئەم جۆرە سزایە هاوشێوەی سزای داسەپاندووە، كە دەرئەن

خیانەتكردن لە دەوڵەت بە دادوەر )المرجا ابوبكر(  ( گومانیةوەك میر )نصر الدول ..بووە لە دەوڵەتی عەباسیدا
و پرسیاری بووە بۆی  بردووە و بانگیكردووە و لێپرسینەوەی لەگەڵا كردووە لەسەر ئەو بابەتەی جێی گومان
و دواتریش نوسەر )ابن لێكردووە، بەڵام دادوەر هەر ئەو بابەتەی ڕەتی كردووەتەوە و پاشان میر سوێندیداوە 

یر(یان هێناوەو لێپرسینەوەیان لەگەڵا كردووە و پرسیاریان لێكردووە، ئەویش پێیانی ڕاگەیاندووە ئەوەی طالف
وە و لە نەسەلماندنی دادوەر و سوێندخواردنی جێگەی گومان بووە، بۆیە ئەنجامیداوە، بەڵام بڕوایان پێنەكردو

و لە تاوەرێكدا دایاننیشاندووە و دەروازەكەیان بە قوڕ هەڵچنیووە و دادوەر لەوێدا دادوەریان بردووەتە كۆشك 
سناك بووە ، كە ئەمەش دەتوانین بڵێین جۆرێكی سزای تر(٤٩٨ ، ص2014)الفارقي،  بووە تا گیانی لە دەستداوە

و بەتایبەتیش كارگێڕێكی وەك دادوەر، لە سیستەمی كارگێڕی دەوڵەتی مەروانی بۆ سەر خیانەتكارانی دەوڵەت 
 كە تۆمەتبار دەكرێت بەو تاوانە.

 ز( دەستی بەسەر دادوەر )ابی علی بن البغل(دا1059ك/ 451( لە ساڵی )الدولةهەروەها میر )نصر  
و  بووە، سزایداوە بە سزادانی دارایی، كە بڕێك پارەی زۆری لێسەندووە ی ئەوێگرتووە لە میافارقین كە دادوەر

، واتە (٥٠٤ ص، 2014)الفارقي،  پاشان سزای زیندانی بەسەردا سەپاندووە تا كۆچی دوایی كردووە تیایدا
ایە وێمان پ، كە دەتوانین بڵێین زیندانی هەتا هەتایی دەكات بە زمانی رۆژگاری ئێستا، كە بەسەریدا سەپاندوویەتی

و و دەستڕۆیشتووی دادوەر )ابی علی بن البغل( بووە لە ئامەد ( لەبەر ترسان لە دەسەڵات الدولةمیر )نصر 
وێتی: گوێڕایەڵی خەڵكی ئامەد بووە بۆ دادوەر، چونكە وەزیر )ابن جهیر( بە میری وتووە، وەك الفارقی نووسی

و كردارەكانی بە جۆرێك خۆی وەپێش كردووە، و لفت پارە و گفت  ))ئەی سەردار! بزانە، كە دادوەر لە ئامەد بە
، 2014)الفارقي،  و داواكاری ئەون..((كە هەموو خەڵكێك سەری بۆ دادەنەوێنن، خەڵكیش تێكڕا گوێڕایەڵی فەرمان 

 كوڕەكانیشیو زیندانیكردنی دادوەر وازی نەهێناوە، بەڵكو ( تەنها بە سزادان الدولة. لێرەدا میر )نصر (٥٠٤ ص
 زیندانی كردبوو، بەڵام كە باوكیان لە زینداندا مردووە، كوڕەكانی دادوەر ئازادكراون.

( لە دادوەرێتی میافارقین لادراوە، يز( دادوەر )أبو حسن الامد1063ك/ 455هەروەها لە ساڵی )
نداری ە بۆ بوونی دوژمهەرچەندە باس ناكرێت لە لایەن كێیەوە لادراوە، بەڵام هۆكاری لابردنەكەی دەگەڕێتەو

و ناحەزی و ناوداری دادوەرەوە دوژمنداری و )ابن جرا(، كە دەردەكەوێت بەهۆی دەوڵەمەندینێوان دادوەر 
 هەبووبێت لە نێوانیاندا، كە دادوەر چووەتە مصر، نەگەڕاوەتەوە تا )ابن جرا( كۆچی دوایی كردووە، كە

 .(٥٠٣ ، ص2014)الفارقي،  ینهاتووەتەوە پاشان بووەتەوە دادوەر لە میافارق

 ەکان:ئەنجام

-10ك|5-4ت بە تایبەتی سەدەی) ەوڵەتی مەروانی هاوشێوەی دەوڵەتانی سەدەكانی ناوەراسد -1
 ( بە باشترو ئاسانتر بەرێوەبراوە بەهۆی سیستەمی كارگێری جێبەجێكار كە تەواوكاری ئاستی كارگێریز11

 باڵاو ناوەندی  دەوڵەتەكەیە .

ەروانیدا گرنگی بەدادو دادپەروەری دراوە بەشێوەیەكی گشتی دادوەر بۆ شارەكان لە دەوڵەتی م-2 
 دانراوە بە سیستەمی جۆراوجۆر دانراون .

كەدەتوانین بڵێین وەریان گرتووە لە ،ۆستی دادوەری لە دەوڵەتی مەروانی پۆستێكی وەرگیراوە پ-3
 –بەڵام لەگەڵ ئەمانەشدا پۆستی  )دادوەری دادوەران  ،نسیستەمی كارگێری دەوڵەتی عەباسی هاوسەردەمیا

وە، كە و فاتمیدا هەبوتی مەروانیدا ، كە لە كاتێكدا لە هەردوو دەوڵەتی ئیسلامی عەباسی ە( نییە لەدەوڵةاضق ظيقا
 وە.سەرپەرشتی گشت دادوەرانی كردووە لە شوێنە جیاجیاكانی دەوڵەتدا، كە ڕۆڵی وەزیری دادی ئەمڕۆی بینیو

بنەمای شارەزای و شەریعەتزانی ئەزموونداری  لە بواری دادوەریدا دانراون لە  دادوەر لەسەر-4
وا  واڵەتداهەرچەندە چەند كەسێك لە بنەماڵەیەك كراون بە دادوەر لە ر ،دادوەریدا لە دەوڵەوتی مەروانیداپۆستی 

 دەردەكەون لەسەربنەمای میراتگری كراون بە دادوەر .

 ە بنەماڵەی میر نەبووە لەم دەوڵەتەدا .هیچ دادوەرێك ل-5

وە لە هەمان كاتدا دادوەری دوو شاری كردووە لەم دەوڵەتەدا هەرپانزە رۆژ و لە دادوەر هەبو -6
 شارێك لە وانە بەردەوام بووە لە دادوەریكردن .

 دادوەرەكان سزادراون و لە پۆستی دادوەری لابراون بەهۆكاری جیاجیا.-7

Abstract 

Such as other dynasties in midlle agesThe State of Marwaniy (Marwanid 
Dynasty) ، particularly in 4th-5th Hijry(10th-11th Gregorian) centuries، was run their 
own statehood as best possible way. This is due to following and applying the 
adminstartion system which was integral to the highes level and central adminstrative 
system of the Marwaniys state. 

Marwaniy state was interested of justice as it put judges for every cities and 
twons. The Judge position in Marwaniy state was taken from Abassi administartive 
system، but Marwaniy state hadnt Chief Judge position as existed in Abassi and 
Fatimy ruling system. The Chief Judge was manged all judges across the state acting 
as Justice minister in modern ruling systems. 

The judges in Marwaniy state was selected according to his expreinces، 
knowleges. However there was some judges from certain clans selected to be a judge 
based on inheritance، but not anyone from Marwaniy royal family hadnd selected as a 
judge. 

There was some judges took responsibilty to run two cities in the same time، 
judging and staying 15 days in each cities. As well as some of the Judges have been 
fired from judgung due to different reasons. 

http://journal.uor.edu.krd/index.php/JUR%20Vol.6


Journal of University of Raparin                   گۆڤاری زانكۆی راپەڕین                       E-ISSN: 2522 – 7130    P-ISSN: 2410 – 1036  

389 
.2019September. No.2, http://journal.uor.edu.krd/index.php/JUR Vol.6 12DOI:https://doi.org/10.26750/Vol(6).no(2).paper 

 

 

 

 

  

http://journal.uor.edu.krd/index.php/JUR%20Vol.6


Journal of University of Raparin                   گۆڤاری زانكۆی راپەڕین                       E-ISSN: 2522 – 7130    P-ISSN: 2410 – 1036  

390 
.2019September. No.2, http://journal.uor.edu.krd/index.php/JUR Vol.6 12DOI:https://doi.org/10.26750/Vol(6).no(2).paper 

 

 قائمة المصادر
 

 .ةالعربی ةر: دار الجمهوریصرف. مظرق من کل فن مستطابی الفتح بن احمد. )د.ت(. المست ي،الابشه .1
و  ةقافیثلا ة. دمشق: وزارةکر امراء الشام و الجزیرذفی  ةیرط(. الاعلاق الخ1978عزالدین محمد. ) ،ابن شداد .2

 .يالارشاد القوم
 لتوزیع.لنشر و ال ة: دار الفنیةار. القاهرثائق و الاثفی التاریخ و الو ة(. الالقاب الاسلامی1989حسن. ) ،الباشا .3
 بغداد. ة. بغداد: جامعةالمروانی ة(. الامار1970محمود یاسین. ) ي،التکریت .4
. دراسات ةر العباسصرافها فی العطل و اصالمو ةاضعن تراجم ق بذ(. ن٢٠٠٦احمد اسماعیل. ) ي،الجبور .5

 .٢٤٧، نیسان، ١٢دد علیە، الصالمو
 در الاسلام.صالعرب فی  ةارضحسین الحاج. )بلا تاریخ(. ح ،حسن .6
 .ي(. معجم الادباء. بیروت: دار الغرب الاسلام1993لدین یاقوت. )شهاب ا ي،الحمو .7
 بعە نوبهار.ط(. تاریخ میافارقین. استنبول: م2014کریم فاروق و یوسف بالرکن. ) ،الخولى .8
 ابن خلدون. دمشق: دار یعرب. ة(. مقدم2004) (تحقیق)محمد.  ،الدرویش .9

 .ة(. العقد الفرید. بیروت: دار الکتب العلمی1983ابن عبد. ) ،ربه .10
 . ب.م.ةارە الاسلامیضجاک. )ب.ت(. الحي، ریسل .11
 کر.ف. دمشق: دار الةاض(. تاریخ الق١٩٩٥محمد. ) ي،الزحیل .12
 .ي. دار الفکر العربةهب الاسلامیذ. )د.ت(. تاریخ الممدمحزهرە، ابو  .13
 .1، جيدن الاسلامجرجی. )بلا تاریخ(. تاریخ التم ،زیدان .14
 . بیروت: دار الرائد.ة(. رسوم دار الخلاف١٩٨٦)ابي الحسین هلال ، يابصال .15
 اللواء.طبعة ى. بغداد: مطفی کردستان الوس ةالدوستکی ة(. الدول1972. )وسفی ،عبدالرقیب .16
 .ةالرسال ةسسؤ. بیروت: مةالاسلامی ةالشریع فياء ضم القظ(. ن١٩٨٩زیدان. ) ،عبدالکریم .17
 . الکویت: مکتبە الفلاح.ةالاسلامی ةارە العربیض(. تاریخ الح1986حسن و آخرون. ) ،على .18
 م.-. فير التاریخ الاسلامصس(. مخت-مد عبداللە و اخرون. )بحم ة،عود .19
 بهار.بعە نوط. استانبول: مي(. تاریخ میافارقین، تحقیق کریم فاروق الخول2014بن یوسف. ) احمد ،يالفارق .20
 .، تحقیق: عبدالستار احمد. بیروتةفی معالم الخلاق ةر الاناقثابو العباس. )د.ت(. ما ،يالقلقشند .21
 .ةریص: دار الکتب المة. القاهر5الانشاء، ج ةناعص يبح الاعشى فص(. 1914، )ابو العباس ي،القلقشند .22
 ن قتیبە.. الکویت: دار بةانیە و الولایات الدینیطحکام السل(. الأ1989) ، ابي الحسن علييالماورد .23

http://journal.uor.edu.krd/index.php/JUR%20Vol.6


Journal of University of Raparin                   گۆڤاری زانكۆی راپەڕین                       E-ISSN: 2522 – 7130    P-ISSN: 2410 – 1036  

391 
.2019September. No.2, http://journal.uor.edu.krd/index.php/JUR Vol.6 12DOI:https://doi.org/10.26750/Vol(6).no(2).paper 

 

 .يمدبلول ة: مکتبم-، تحقیق محمد زینهم. بةالمقریزی طط(. الخ١٩٩٧العباس. ) يالدین اب يتق ،المقریزی .24
 ثلبحو ا يالتعلیم العال ةل: وزارص. المو2ط، ةم العربیظ(. دراسات فی الن1979. )يتوفیق وهب ي،الیوزبک .25

 .يالعلم

 

http://journal.uor.edu.krd/index.php/JUR%20Vol.6

